CONCELLO DE VIGO
Secretaria de Goberno Local

D? YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFIC O: Que a Xunta de Goberno Local, na sesiéon ordinaria do 11 de
setembro de 2026, adoptou o seguinte acordo:

3.- PROPOSTA DE CONVENIO DE COLABORACION ENTRE A CONCELLERIA DE
POLITICA SOCIAL E A ENTIDADE MEDICOS DO MUNDO PARA O
DESENVOLVEMENTO DUN PROGRAMA DE INTERVENCION SOCIO-SANITARIA
DESTINADO A PERSOAS DROGODEPENDENTES EN SITUACION DE EXCLUSION
SOCIAL ANOS 2026-2029. EXPTE. 299734/301.

Visto o informe xuridico de data 20/07/2026 e o informe de fiscalizacion de data
03/09/2026, sométese a aprobacion o informe-proposta de data 17/07/2026, asinado polo
xefa do Servizo de Benestar Social e o xefe da Area de Benestar Social e conformado
pola concelleira da Area de Goberno e o concelleiro da Area de Goberno de Orzamentos
e Facenda, que di o seguinte:

INFORME — PROPOSTA

I. O Concello de Vigo ven desenvolvendo desde 1984 una politica activa de intervenciéon en
materia de drogodependencias e outras adiccidns nos ambitos da prevencion, asistencia e
incorporacién social. Estes programas véfense executando mediante recursos propios e
convenios con entidades locais.

II. No Plan Local sobre Drogodependencias e outras Adiccidons (PLDA) de Vigo, actualmente en
proceso de revision, propdiense os obxectivos e estratexias de intervencién no ambito das
condutas aditivas e da sua problematica asociada, a nivel local, entre os que se atopa manter a
calidade dos recursos existentes, evitar a desaparicion de programas, accidons ou recursos
necesarios para dar resposta as necesidades asistenciais da cidade e mellorar a atencién 6s
colectivos en situacion de exclusion social e a cobertura dos programas de emerxencia, reducién
do dano e intervencion en medio aberto.

lll. O PLDA ten como instrumentos para o seu desenvolvemento, entre outros, o Servicio de
Benestar Social, CEDRO (transferido 6 SERGAS con data 01.01.2026), a oficina técnica municipal
do PLDA, os convenios con outras administracions e a coordinacion e colaboracién coas
entidades locais (asociacions, fundacions, ONGs) adheridas 6 PLDA.

IV. O Plan de Trastornos Adictivos de Galicia establece entre os seus principios reitores a
necesidade da participacion social na planificacion e execucion das respostas fronte as adiccions,
a coordinacion intersectorial e a corresponsabilidade. Entre os seus obxectivos xerais atdopanse os
de diminuir os riscos e reducir os danos para a salde e o benestar derivados do consumo de
alcohol, tabaco e drogas ilegais, mellorar a cobertura asistencial dos trastornos aditivos e apoiar
0s procesos de integracidon social das persoas atendidas en Rede de Tratamento de Condutas
Aditivas e intensificar a coordinaciéon e cooperacion institucional mediante a potenciacion da
coordinacién e cooperacién coas Administracions locais de Galicia e coa Administracién xeral do
Estado para asegurar o cumprimento dos obxectivos previstos no Plan de Trastornos Adictivos e
tamén promover a participacion social, a coordinacidon e a cooperacién coas entidades privadas

que traballan nos ambitos da prevencion, asistencia, incorporaciéon social, formacion e
investigacion en trastornos adictivos.

Mais concretamente, establécese como unha lifia estratéxica a diminucion de riscos e a reducion
de danos asociados 6 uso e abuso de drogas mediante o desenvolvemento de programas mobiles
de diminucion de riscos e reducion de danos asociados 6 consumo de alcohol e outras drogas en
zonas de lecer xuvenil, a realizacion de obradoiros sobre consumo de menor risco e practicas de
sexo seguro, o intercambio de xiringas entre consumidores de drogas por via parenteral, a
difusion de informacion sobre pautas de consumo hixiénico, asi como de materiais estériles de
consumo e preservativos entre os usuarios de drogas afastados dos servizos asistenciais.

V. O Concello de Vigo ven traballando desde hai anos coa entidade Médicos do Mundo para o
desenvolvemento dun Programa de intervencidn sociosanitaria destinado a persoas
drogodependentes en situacion de exclusién social na nosa cidade; traballo que se instrumenta
coa sinatura de convenios de colaboracion; os ultimos, aprobados pola Xunta de Goberno Local
nas suas sesions ordinarias do 04.07.2019 e do 02.06.2022, estiveron vixentes durante os
periodos 2019-2021 (Exp. n°® 2725/315) e 2022-2025 (Exp. n° 2891/315), respectivamente.

V1. Polo exposto e por tratarse dunha subvencion na que se acreditan razdns de interese publico,
social e humanitario, proponse a Xunta de Goberno Local a concesién dunha subvencion directa
(nominativa) segundo os artigos 28 da Lei 38/2003 xeral de subvencions e 26 da Lei 9/2007 de
subvencions de Galicia, artellada mediante o establecemento dun convenio de colaboracion coa
entidade «Médicos do Mundo», para a realizacion dun programa de reducién do dano en medio
aberto, cun centro de dia para a inclusién social e unha unidade de rua.

VII. O convenio contempla as prescricions que sinalan as Bases 38 e 40 das de Execucién do
Orzamento; competencias de aplicacion, contraprestacion econdmica 6s gastos que representa a
accioén a desenvolver, érgano de colaboracién, seguimento da materia conveniada, aclaracién de
diverxencias, vixencia, etc.

Canto a vixencia deste Convenio, proponse que esta sexa de catro (4) anos (2026, 2027, 2028 e
2029), de acordo co previsto no Art. 49.h] da LRXSP e, especificamente, no Art. 31 da Lei
13/2008, do 3 de decembro, de servizos sociais de Galicia, segundo o que 0s convenios
singulares con entidades de iniciativa social como o presente poderdn ter cardcter plurianual con
vistas a «garantir un marco estable que favoreza e facilite a mellor prestacion dos servizos, plans
e programas, sen prexuizo da sua posible resolucién anticipada por incumprimento, por
inexistencia sobrevida das razons especiais que o xustificaron ou calquera outra causa
establecida regulamentariamente ou no propio convenio».

VIIl. Para estes efectos, no orzamento da Concelleria de Politica Social do ano 2026 existe
consignacion de crédito, na aplicacion n°® 3112.489.00.01 -“Convenio educacién na rda con
Médicos do Mundo”, por un importe de 50.000€.

As achegas correspondentes a futuros exercicios (2027, 2028 e 2029) estaran condicionadas 6
cumprimento dos obxectivos propostos, a8 existencia de crédito adecuado e suficiente nos
correspondentes orzamentos municipais e & inclusién (mantemento) desta lifia de subvencions (“
Lifia 1.3. Persoas enfermas e persoas con dependencias” Convenio educacién na rua con
médicos del mundo) no novo Plan Estratéxico de Subvenciéns (PES) que substitia 6 vixente PES
2024-2026.

CONCELLO DE VIGO
Secretaria de Goberno Local

IX. En relacién coa Instruccion 1/2014 da Intervencién xeral municipal, faise constar que, como se
recolle expresamente na proposta de Convenio sometida & aprobacion da XGL, a concesion desta
subvencion (nominativa) abeirase tanto na lexislacion sectorial en materia de servizos
sociais/drogodependencias como na Disposicion adicional 42 da L.5/2014, do 27 de maio, do
Parlamento de Galicia, de medidas urxentes derivadas da entrada en vigor da LRSAL, na que se
indica que as competencias que deberian asumir a Admén. da CA en materia de educacion,
saude e servizos sociais «continuaran sendo prestadas polos municipios mentres non se dean as
condiciéns previstas para o seu traspaso na normativa basica e, en particular, o establecemento
do novo sistema de financiamento autonémico e das facendas locais previsto nela» e que “non se
entendera como exercicio de novas competencias”, entre outras, a continuidade na prestacién dos
servizos xa establecidos e da actividade de fomento e a formalizacion de convenios de
colaboracion de concesion de subvencions (Art. 3.3.).

En consecuencia, visto o que antecede, o Informe/Memoria xustificativa da Xefa do Servizo, a
orde de inicio do expediente da Concelleira de Politica Social e a proposta de convenio de
colaboracién elaborada, propénse a Xunta de Goberno Local a adopcién do seguinte,

«ACORDO:

PRIMEIRO.- Prestar aprobacién 6 texto do «CONVENIO DE COLABORACION ENTRE A
CONCELLERIA DE POLITICA SOCIAL DO CONCELLO DE VIGO E A ENTIDADE MEDICOS DO
MUNDO PARA O DESENVOLVEMENTO DUN PROGRAMA DE INTERVENCION
SOCIOSANITARIA DESTINADO A PERSOAS DROGODEPENDENTES EN SITUACION DE
EXCLUSION SOCIAL EN VIGO — ANOS 2026-2029» (Exp. n° 299734/301).

SEGUNDO.- Aprobar o gasto que representa, por un importe total de 200.000€, a razén de
50.000€/ano, en concepto de subvencion directa a Asociacion «Médicos do Mundo» (CIF G-
79408852 ). No exercicio de 2026 o gasto imputarase a aplicacion orzamentaria n°
3112.489.00.01 -“Convenio educacion na raga con Médicos do Mundo”. As achegas
correspondentes a futuros exercicios (2027, 2028 e 2029) estaran condicionadas 6 cumprimento
dos obxectivos propostos, a existencia de crédito adecuado e suficiente nos correspondentes
orzamentos municipais e a inclusion (mantemento) desta lifia de subvencions (“ Lifia 1.3. Persoas
enfermas e persoas con dependencias”: Convenio educacion na rua con médicos del mundo) no
novo Plan Estratéxico de Subvenciéns (PES).

TERCEIRO.- Publicar a subvencién concedida no “Portal da Transparencia e Bo Goberno” do
Concello de Vigo (http://transparencia.vigo.org) e remitir a informacion precisa a Base de Datos
Nacional de Subvenciéns (BDNS), na que se debera rexistrar unha “convocatoria instrumental” e
os datos estruturados inmediatamente despois da concesiony.

ACORDO
A Xunta de Goberno local aproba a proposta contida no precedente informe.

«CONVENIO DE COLABORACION ENTRE A CONCELLERIA DE POLITICA SOCIAL DO CONCELLO
DE VIGO E A ENTIDADE MEDICOS DO MUNDO PARA O DESENVOLVEMENTO DUN PROGRAMA
DE INTERVENCION SOCIOSANITARIA DESTINADO A PERSOAS DROGODEPENDENTES EN
SITUACION DE EXCLUSION SOCIAL EN VIGO — ANOS 2026-2029».

http://transparencia.vigo.org/

En Vigo, na Casa do Concello, o [data da sinatura electronica]

COMPARECEN
Dunha parte,

A Concelleira da Area de goberno de Politica Social e Participacion cidada do Concello de Vigo, D?
Yolanda Aguiar Castro, asistida pola Secretaria de Goberno local.

Doutra,

D2 Iria Gippini Estévez, con DNI n° ***9398** coordinadora da sede autonémica da entidade MEDICOS
DO MUNDO en Galicia, con NIF G-79408852 e enderezo para os efectos de notificacion en Vigo, na
rua lllas Baleares n° 15, baixo (CP 36203).

INTERVENEN

D2. Yolanda Aguiar Castro, na sta condicién de Concelleira da Area de goberno de Politica Social e
Participacion cidada do Concello de Vigo, de acordo coas Resoluciéns da Alcaldia — Presidencia de
estruturacion dos servizos corporativos do Concello de Vigo e delegacion de competencias, xenéricas
e especificas, nos/as concelleiros/as (2023-2027), na Resolucién do 25.09.2025 de delegacion de
competencias na Area de Goberno de Politica Social e Participacion Cidada (BOPPO n.° 186, do
30.09.2025) e na Resolucién do 20.06.2023, de delegacions xenéricas en concelleiros/as de Area de
goberno e concelleiros/as delegados/as (BOPPO n.° 124, do 28.06.2023; Apdo. Primeiro, j).

D2 Iria Gippini Estévez, actuando en representacion de MEDICOS DO MUNDO en Galicia, segundo
resulta dos seus estatutos, do acordo da sua Asemblea xeral do 15.12.2007 e da demais
documentacion achegada, asegurando a comparecente que tales facultades non lle foron revogadas.

A Secretaria de Goberno local, 6s meros efectos de asistencia a Sra. Concelleira e dacién da fe
publica no outorgamento do presente documento.

As comparecentes, no concepto en que intervefien, recofiécense reciprocamente a lexitimacion e a
capacidade legal necesaria para o outorgamento e formalizacion do presente Convenio e, como
antecedentes e motivacion deste acordo de vontades,

EXPONEN

I.- A entidade «Médicos do Mundo» é unha Organizacion Non Gubernamental (ONG) que traballa
desde 1992 con colectivos en situacion de exclusion social e, en Galicia, desde 1995 cun programa de
achegamento (outreach) e de reducion de danos para usuarios de drogas e persoas que exercen a
prostitucion. Esta inscrita no Rexistro nacional de Asociacions (n° 91009) e declarada de interese
publico en 1995. Figura inscrita tamén no RUEPSS (n° E0080).

No ano 2001 iniciou un proxecto de achegamento, reducion de danos e sensibilizacion para usuarios
de drogas no contorno da Unidade Asistencial de Drogodependencias (UAD) CEDRO. Posteriormente,

CONCELLO DE VIGO
Secretaria de Goberno Local

e baseandose na experiencia de «Médicos do Mundo» noutras cidades do Estado, foise estructurando
na cidade de Vigo o CEntro de REducién de DAnos (CEREDA).

O CEREDA esta concebido como un centro de atencion sociosanitaria para usuarios de drogas, dentro
da filosofia de reducién de danos, na que tefien cabida todas as intervencions dirixidas a minimizar os
danos asociados 6 consumo de drogas, a diminuir a marxinalidade do colectivo -favorecendo a sua
integracién- e & prevencién do VIH/SIDA e outras enfermedades transmisibles. A estratexia de
intervencion do CEREDA é de “baixo umbral”, seguindo os principios de intervenciéon humanitaria que
moven a «Médicos do Mundo» en todas as suas areas de traballo.

O CEREDA vai dirixido a persoas cun uso problematico das drogas, en grave situacion de desarraigo e
exclusion social, que viven na rua, con alto nivel de cronicidade e exclusién e/ou con problemas de
saude, que rexeitan acceder a outros recursos. O seu obxectivo principal é facilitar a inclusion social
das personas consumidoras de drogas involucrandoas no coidado da sua propia saude, facilitandolles
0 acceso a rede sociosanitaria normalizada e reducindo os danos asociados 6 consumo.

O CEREDA de «Médicos do Mundo» en Vigo esta concebido como un recurso de atencion e coidados
minimos de caracter interdisciplinar, dirixido a reducir os riscos e danos derivados do consumo de
drogas. As intervencions desenvélvense desde un dispositivo fixo, denominado “Centro de calor e
café” e un equipo de rua que se traslada a pé as zonas quentes de consumo.

O interese para a cidade de Vigo de contar cun programa destas caracteristicas, a través dunha
estratexia de reducion de riscos e danos, € que non s6 posibilita unha mellora sociosanitaria da
poboacién obxeto de intervencién, sendén tamén do contorno socio-comunitario onde se ubica.

Os grandes piares nos que se apoia este traballo son o traballo en rede, a coordinacion
interinstitucional, a intervencion comunitaria e a implicacion dos propios pares que traballan como
axentes de saude, asi como das persoas voluntarias que participan desinteresadamente no programa.

As prestacions do CEREDA non pretenden substituir as da rede sanitaria e de servizos sociais
publicos. Para iso, o traballo ten duas vertentes, unha dirixida a propia rede, consistente na eliminacion
das trabas e barreiras que dificultan a accesibilidade 6s recursos e outra lifia de intervencion coas
propias persoas usuarias facilitandolles a informacion e o asesoramento necesario para poder acceder
6s recursos.

Estes dispositivos son un recurso necesario na cidade de Vigo, xa que ainda queda un volume
considerable de poboacion subsidiaria da atencion ofertada. O nimero de usuarios/as atendidos/as
nos dispositivos do CEREDA durante 2025 foi de 960 persoas, entre os programas do Centro de
Reducién de Danos e o dispositivo de rua, segundo se reflicte na ultima Memoria de actividades
presentada, correspondente 6 exercicio de 2025. Saliéntase que durante ese ano un total 330 persoas
novas foron atendidas.

Il.- Que o Concello de Vigo, segundo a Lei 7/1985, do 2 de abril, reguladora de bases de réxime local,
para a xestion dos seus intereses e no ambito das stas competencias, pode promover actividades e
prestar os servizos publicos que contriblan a satisfacer as necesidades e aspiracions da comunidade
vecifal. Entre as suas competencias estan a proteccién da salubridade publica e a prestacién dos
servizos de avaliacion e informacién de situacions de necesidade social e a atencion inmediata as
persoas en situacion ou risco de exclusion social, sendo esta ultima competencia de obrigado exercicio

para os concellos de mais de 20.000 habitantes (Arts. 25.1, 25.2.€], 25.2.j] e 26.1.c] da LRBRL, na
redaccion dada pola L.27/2013, do 27 de decembro, LRSAL).

A teor da reforma introducida pola L.27/2013, do 27 de decembro, de Racionalizacion e Sostibilidade
da Administracion local (LRSAL), a competencia en materia de «prestacion dos servizos sociais,
promocién e reinsercion social» residénciase na Admon. autonémica. Asi e todo, a L.5/2014, do 27 de
maio, de medidas urxentes derivadas da entrada en vigor da Lei 27/2013, do 27 de decembro, de
racionalizacion e sustentabilidade da Administracién Local, aprobada polo Parlamento de Galicia na
sUa sesion plenaria do 27.05.2014 (DOG n° 102, do 30.05.2014), considera que “non se entendera
como exercicio de novas competencias”, entre outras, a continuidade na prestacion dos servizos xa
establecidos e da actividade de fomento e a formalizacion de convenios de colaboracién de concesion
de subvencions (Art. 3.3.).

Ademais, sinala claramente que, con caracter xeral, as competencias atribuidas as EELL pola
lexislacion autondémica anterior & entrada en vigor da LRSAL: «continuardn exercéndoas elas,
rexéndose pola indicada lexislaciéon ou, de ser o caso, polo dereito estatal aplicable como supletorio,
sen prexuizo do disposto nas disposicions adicionais cuarta e quinta sobre a asuncion pola
Comunidade Auténoma das competencias relativas a educacion, satde e servizos sociais»; e aclara
que as competencias que a CA de Galicia debera asumir en materia de educacion, saude e servizos
sociais: «continuaran sendo prestadas polos municipios mentres non se dean as condicions previstas
para o seu traspaso na normativa basica e, en particular, o establecemento do novo sistema de
financiamento autonémico e das facendas Locais previsto nela» (Disps. Adics. 12 e 42 L.5/2014).

lll. A Estratexia Nacional sobre Drogas asume que o éxito da politica xeral sobre drogas require da
cooperacion das Administracions locais. Deste xeito, no seu Plan de Accion o obxectivo primeiro
propofiia optimizar a coordinacion e cooperacion no marco do Estado espafiol mediante, entre outras
medidas, a potenciacion da elaboraciéon de plans municipais e supramunicipais coherentes coa
Estratexia Nacional.

Mais especificamente, entre os obxectivos xerais, atdpanse os de garantir unha asistencia de calidade
e adaptada as suas necesidades, a todas aquelas persoas directa ou indirectamente afectadas por
consumo de drogas, reducir ou limitar os danos ocasionados a saude das persoas que consumen
drogas e, en xeral, os efectos sociais e sanitarios indesexables relacionados co seu uso e facilitar a
incorporacion a sociedade das persoas en proceso de rehabilitacion a través de programas de
formacion integral e de preparacion e insercion laboral. A nivel de diminucién do risco e reducién do
dano, considérase necesario ampliar a cobertura de programas de rua ou de contacto, acceso e
deteccién precoz de problemas que afectan a grupos de poboacion en situacion de risco.

O Plan de Trastornos Adictivos de Galicia establece entre os seus principios reitores a necesidade da
participacion social na planificacién e execucion das respostas fronte as adiciéns, a coordinacion
intersectorial e a corresponsabilidade.

Entre os seus obxectivos xerais, atépanse os de diminuir os riscos e reducir os danos para a saude e o
benestar derivados do consumo de alcohol, tabaco e drogas ilegais, mellorar a cobertura asistencial
dos trastornos aditivos e apoiar os procesos de integracion social das persoas atendidas en Rede de
Tratamento de Condutas Aditivas e intensificar a coordinaciéon e cooperacion institucional mediante a
potenciacion da coordinacion e cooperacion coas Administracions locais de Galicia e coa
Administracion Xeral do Estado, para asegurar o cumprimento dos obxectivos previstos no Plan de
Trastornos Adictivos e tamén promover a participacion social, a coordinacion e a cooperacion coas
entidades privadas que traballan nos ambitos da prevencion, asistencia, incorporacion social,
formacion e investigacion en trastornos adictivos.

Mais concretamente, establécese como unha lifa estratéxica a diminucion de riscos e reducién de
danos asociados 6 uso e abuso de drogas, mediante o desenvolvemento de programas mobiles de
diminucién de riscos e reducidén de danos asociados 6 consumo de alcohol e outras drogas en zonas
de ocio xuvenil, a realizacion de obradoiros sobre consumo de menor risco e practicas de sexo seguro,
o intercambio de xiringas entre consumidores de drogas por via parenteral, a difusion de informacion
sobre pautas de consumo hixiénico, asi como de materiais estériles de consumo e preservativos entre
os usuarios de drogas afastados dos servizos asistenciais.

A carteira de servicios en materia de prevencion do Plan de Galicia sobre Drogas contempla a
execucion de programas de reducion de danos e prevencion indicada para drogodependentes e,
especificamente, os dirixidos a intervencion precoz con drogodependentes en situacion de emerxencia
social.

IV. O Concello de Vigo ven desenvolvendo desde 1984 una politica activa de intervenciéon en materia
de drogodependencias e outras adicions nos ambitos de prevencion, asistencia e incorporacion social.
Estes programas véfiense executando mediante recursos propios e convenios con entidades locais.

No Plan Local sobre Drogodependencias e outras Adiciéns (PLDA) de Vigo, actualmente en proceso
de revision, propofiense os obxectivos e estratexias de intervencion no ambito das condutas adictivas
e da sua problematica asociada, a nivel local, entre os que se atopa manter a calidade dos recursos
existentes, evitar a desaparicion de programas, acciéns ou recursos necesarios para dar resposta as
necesidades asistenciais da cidade e mellorar a atencién 6s colectivos en situacién de exclusion social
e a cobertura dos programas de emerxencia, reducion do dano e intervencion en medio aberto.

O PLDA establece que os instrumentos para o seu desenvolvemento son, entre outros, o Servicio de
Benestar Social, CEDRO (transferido 6 SERGAS desde o0 01.01.2026), a oficina técnica municipal do
PLDA, os convenios con outras administracidons e a coordinacion e colaboracion coas entidades
(asociacions, fundacions, ONGs) adheridas o PLDA.

V.- O Concello de Vigo, no seu orzamento de 2026, prevé nominativamente a concesiéon dunha
subvencion a favor da Asociacion «Médicos do Mundo» por importe de 50.000 € na aplicaciéon
orzamentaria n° 3112.489.00.01: “Convenio educacién na rua con Médicos del Mundo”.

VI.- Toda vez que, de acordo co disposto nos artigos 28.1 da L.38/2003, do 17 de novembro, xeral de
subvenciéns e 26.1 da L.9/2007, do 13 de xufio, de subvencions de Galicia, o convenio sera o
instrumento habitual para canalizar as subvencions previstas nominativamente nos orzamentos da
Administracion concedente, os intervintes, concliien o presente convenio co fin de regular os termos da
concesion da devandita subvencion, cuxo obxecto é o cofinanciamento da actividade do CEREDA de
«Médicos do Mundo» en Vigo; un recurso de atencion e coidados minimos de caracter interdisciplinar,
dirixido a reducir os riscos e danos derivados do consumo de drogas, mediante intervencions
desenvolvidas desde un dispositivo denominado “Centro de calor e café” e un equipo de rua.

VII. Este convenio de colaboracién contempla as prescriciéns que sinalan as Bases 38 e 40 das de
Execucién do Orzamento relativas a competencias de aplicaciéon, contraprestacion econoémica 6s
gastos que representa a accion a desenvolver, drgano de colaboracion, seguimento da materia
conveniada, aclaracion de diverxencias, vixencia, etc.

En base as precedentes consideraciéns e 6 interese social que para a cidade de Vigo representa esa
actividade de «Médicos do Mundo», as partes convenian a sua colaboracién no ambito da reducién de
danos e prevencion indicada para drogodependentes e a concesion da referida subvencion en base as
seguintes,

ESTIPULACIONS

PRIMEIRA.- A entidade «Médicos do Mundo», en colaboracién coa Concelleria de Politica Social do
Concello de Vigo, comprométese a continuar co funcionamento do Centro de Reducién de Danos
(CEREDA) en Vigo; recurso de atencion e coidados minimos de caracter interdisciplinar, dirixido a
reducir os riscos e danos derivados do consumo de drogas, mediante intervencions desenvolvidas
desde un dispositivo denominado “Centro de calor e café” e un equipo de rGa e, concretamente, a:

. Realizar a contratacién do persoal técnico necesario para a correcta execucion do Programa.

J Asumir a sua xestién xeral.

o Contribuir ¢ financiamento do custo restante do Programa, relativo 6s recursos materiais e
outros gastos necesarios, detallados no orzamento do proxecto presentado.

. Cumprir as directrices técnicas do Plan de Trastornos Adictivos de Galicia e do Plan Local
sobre Drogodependencias e outras Adicions de Vigo e colaborar na sua estrutura participativa.

. Cumplimentar os procedementos que se determinen para o rexistro de indicadores de
actividade no ambito da xestién dos recursos que traballan coas persoas en exclusion social severa.

. En xeral, a cumprir coas obrigas consignadas para as beneficiarias das subvenciéns no artigo
11 da L.9/2007, do 13 de xufo, de subvenciéons de Galicia.

o Presentar oficialmente toda a documentaciéon relativa 6 Convenio a través do Rexistro

electrénico municipal, en cumprimento da obriga legal de relacionarse a través de medios electronicos
coas Administraciéns Publicas establecida no Art. 14.2.a) da L.39/2015, do 01 de outubro (LPACAP).

SEGUNDA.- O Concello de Vigo, pola sua banda, comprométese a conceder directamente a
Asociacion «Médicos do Mundo» unha subvencion para cada un dos exercicios de 2026, 2027, 2028 e
2029 por importe de 50.000€/ano co obxecto de coadxuvar ¢ financiamento da actividade do CEREDA
en Vigo; en total, polo periodo de vixencia do Convenio: 200.000€.

O gasto de 2026 imputarase & aplicacion orzamentaria n° 3112.489.00.01 (“Convenio educacién na
raa con Médicos del Mundo”). As achegas correspondentes a futuros exercicios (2027, 2028 e 2029)
estaran condicionadas 6 cumprimento dos obxectivos propostos, a existencia de crédito adecuado e
suficiente nos correspondentes orzamentos municipais e a inclusion (mantemento) desta lifa de
subvencioéns (“Lifia 1.3. Persoas enfermas e persoas con dependencias”. Convenio educacién na rua
con médicos del mundo) no novo Plan Estratéxico de Subvencions (PES) que substitia 6 vixente PES
2024-2026.

TERCEIRA.- Xustificase expresamente o periodo de vixencia deste Convenio no disposto no Art. 31 da
Lei 13/2008, do 3 de decembro, de servizos sociais de Galicia, segundo 0 que os convenios singulares
con entidades de iniciativa social como o presente poderan ter caracter plurianual con vistas a
«garantir un marco estable que favoreza e facilite a mellor prestacién dos servizos, plans e programas,
sen prexuizo da sua posible resolucion anticipada por incumprimento, por inexistencia sobrevida das
razéns especiais que o xustificaron ou calquera outra causa establecida regulamentariamente ou no
propio convenioy.

CUARTA.- O réxime de pagamentos acordado € o seguinte:

1. No ano 2026, o 50% da cantidade anual & sinatura do convenio. Nos anos 2027, 2028 e 2029,
0 50% da cantidade anual, no primeiro trimestre do ano. Para tal efecto deberan achegar o
proxecto para o exercicio en curso e a Memoria anual completa do exercicio anterior. O
concorrer razons de interese publico, social e humanitario que determinan a concesion da
subvencion e tendo en conta o caracter da beneficiara como unha entidade non lucrativa
adicada a desenvolver programas con fins sociais, que presenta necesidades financeiras

Documento asinado

Data sinatura: 12/09/2026 CSV: A9B827-2B46EB-81A227-EU5N14-DE7KXK-FD Verificable en
www.vigo.org/csv 299734-301




CONCELLO DE VIGO
Secretaria de Goberno Local

demostradas que lle impiden realizar cos seus propios medios a actividade subvencionada,
considérase necesario conveniar un pago anticipado por importe do cincuenta por cento do
total da subvencion. De acordo co artigo 42 do RD.887/2006, do 21 de xullo, polo que se
aprobou o Regulamento da Lei xeral de subvenciéns, as entidades non lucrativas que
desenvolvan proxectos e programas de accioén social quedaran exoneradas da constitucion de
garantias.

2. O 50% restante, unha vez xustificados os gastos realizados ata o 1 de novembro de cada un
dos catro (4) exercicios, mediante facturas orixinais (pagadas) ou demais documentos de valor
probatorio equivalente con validez no trafico xuridico mercantil e con eficacia administrativa,
acreditativos dos gastos e presentacién de Memoria de actuacién. O anterior unirase unha
certificacion do cumprimento do Convenio asinada polo/a funcionario/a responsable do
programa. A Memoria debera incluir necesariamente, entre outros, os datos completos relativos
as persoas usuarias participantes nas actividades executadas en virtude deste Convenio.

Para poder realizar o pagamento anticipado previsto sera necesario que a entidade presente
previamente unha declaracion responsable de non esta incursa en ningunha das prohibiciéns e/ou
circunstancias indicadas no Art. 34.4 pfo. 3° da L.38/2003, do 17 de novembro, xeral de subvencions,
como impeditivas para a realizacion de pagamentos anticipados a beneficiarios de subvencions.

QUINTA.- Esta subvencién sera compatible con calquera outra subvencién ou axuda para a mesma
finalidade procedente de calquera outra administracion ou de entes publicos ou privados, nacionais, da
Unién Europea ou de organismos internacionais. A beneficiaria debera comunicar 6 Concello de Vigo a
obtencién doutras subvenciéns, axudas, ingresos ou recursos que financien a actividade
subvencionada. Esta comunicacion debera efectuarse no momento en que se cofieza e, en todo caso,
con anterioridade a xustificacion da aplicacion dada 6s fondos recibidos.

En calquera caso, o importe total da subvencién ou subvencions non podera superar o da actividade
subvencionada; caso no que se procedera na forma prevista no artigo 34 do RD.887/2006, de 21 de
xuno, polo que se aprobou o Regulamento da Lei Xeral de Subvenciéns.

SEXTA.- Se o custe total da actividade subvencionada resultase ser menor que o contemplado para a
concesion da subvencién ou se reducisen na execucion da actividade subvencionada as actuacions ou
elementos previstos como integrantes da mesma, procedera a reducion da subvencidon na mesma
proporcién. A comunicacion destas circunstancias 6 Concello debera efectuarse no momento en que
se cofieza e, en todo caso, con anterioridade a xustificacion da aplicacion dada 6s fondos recibidos.

SETIMA.- No caso de que a entidade beneficiaria faga algin tipo de publicidade ou difusién das
actividades debera dar a adecuada publicidade 6 financiamento municipal, previa conformidade da
Concelleria de Politica Social e incluir de maneira explicita os logotipos de identificacidon corporativa do
Plan Local de Drogodependencias e outras Adiciéns de Vigo e da Concelleria de Politica Social do
Concello de Vigo.

OITAVA.- Como mecanismo de coordinacion para facer efectiva unha colaboracién — supervision
crearase unha Comisién mixta de Seguimento que entendera sobre os temas cotias da actividade,
coordinacion e solucion de controversias e estara composta por dous representantes de «Médicos do
Mundo» e dous técnicos do Concello, presidida pola Concelleira de Politica Social ou persoa en que
delegue.

NOVENA.- A entidade «Médicos do Mundo» comprométese a someterse a lexislacion vixente en
materias sanitarias e de seguridade para os/as usuarios/as do servizo, facéndose responsable dos
danos e perdas que se poidan derivar do seu incumprimento.

DECIMA - A entidade «Médicos do Mundo» podera contratar a cantas persoas crea adecuadas para a
consecucion dos seus fins, suxeitandose as condicidns laborais vixentes, sen que isto supofia relacion
laboral destas persoas co Concello.

DECIMO PRIMEIRA.- O Convenio perfeccionarase pola prestacién do consentimento das partes,
entrara en vigor no momento da sua sinatura e estara vixente ata a completa execucion do proxecto 6
que se refire. Para os efectos do establecido na L.40/2015 (Art. 49.h) e Disp. Adic. Oitava), o seu prazo
de vixencia sera de catro (4) anos (2026 — 2029), condicionado ¢ cumprimento dos obxectivos, a
existencia de crédito orzamentario adecuado e suficiente en cada un dos exercicios e a inclusion
(mantemento) desta lifia de subvencions no novo Plan Estratéxico de Subvencions.

DECIMO SEGUNDA .- Calquera alteraciéon do contido deste Convenio precisara do acordo das partes
asinantes e da autorizacién municipal do 6rgano competente e intrumentarase mediante a
correspondente Addenda.

DECIMO TERCEIRA.- O Convenio extinguirase, ordinariamente, polo cumprimento total das
actuaciéns que constitien o seu obxecto ou ben por acordo unanime das partes, por decision xudicial
declaratoria da sua nulidade ou por incumprimento das obrigas e compromisos asumidos por
cadaquén. Neste caso, calquera das partes podera notificar & parte incumpridora un requirimiento para
que cumpra nun determinado prazo coas obrigas ou compromisos que se consideran incumpridos. De
se incumprir tal requirimento procedera a resolucion do Convenio €, de ser o caso, a esixencia da
indemnizacion que proceda polos danos e perdas ocasionados. En todo caso, tocante 0s efectos da
resolucion do Convenio estarase 6 disposto na sta normativa reguladora (Art. 52 LRXSP e ccdtes.).

DECIMO CUARTA.- A beneficiaria comprométese a presentar antes do dia 01 de novembro de cada
un dos catro exercicios (2026, 2027, 2028 e 2029) a documentacion xustificativa do cumprimento da
finalidade para a que se concedeu a subvencién e, no seu caso, da aplicacion dos fondos recibidos. A
xustificacion debera facerse conforme a prevision contida no artigo 30 da L.38/2003 e 28 da L.9/2007,
coa estructura de conta xustificativa prevista no artigo 72 do RD.887/2006, que contera memoria de
actuacion xustificativa e memoria econémica xustificativa.

Para tal efecto debera presentar unha conta xustificativa na que debera constar a declaracion das
actividades realizadas e dos gastos efectuados, procedencia e aplicacién dos fondos propios e outras
subvenciéns ou recursos que financiasen tamén a actividade subvencionada.

A documentacion da conta xustificativa debera achegarse necesariamente a través da sé electronica
do Concello de Vigo (https://sede.vigo.org/expedientes/sede/?lang=gal#2) por calquera dos
mecanismos de identificacion admitidos nela e incluird unha relacién de todos os xustificantes de
pagamento dos gastos efectuados.

Os documentos que conformaran a xustificacion da subvencion seran:
-Unha memoria econémica xustificativa do custo das actividades realizadas, que contera:

1. Unha relacién clasificada dos gastos subvencionados, con identificacion do acreedor e do
documento, o seu importe, datas de emisidon e pagamento. Poden incluirse nesta relacién as previsions
de gastos periddicos ininterrompidos correspondentes 6 periodo 01 de novembro — 31 de decembro de
cada exercicio.

2. Néminas, contratos de traballo e documentos acreditativos do pagamento das cotas da
Seguridade Social (RNT e RLC).

3. Unha relacién detallada doutros ingresos ou subvencidons que financien a actividade
subvencionada con indicacién do importe e a sua procedencia.

4. Unha declaracion responsable do perceptor, acreditativa dos seguintes extremos:

- Que os xustificantes acreditativos dos gastos que se presenten se aplicaron a
actividade subvencionada.

- Que foron abonadas 6s seus expedidores ou, no seu caso, 0s titulares do dereito que
incorporan.

- Que se atopa 6 corrente das suas obrigas tributarias e coa Seguridade Social, para os
efectos previstos no artigo 31 da L.9/2007, de subvencions de Galicia.

A xustificacion debera facerse con documentos orixinais pola parte subvencionada e con copias de
facturas polo resto do orzamento. Poderase substituir a presentacion de copias de facturas polo gasto
do proxecto ou actividade non subvencionada pola presentacién dun balance que abarque a totalidade
do gasto ou por unha certificacion na que se acredite que o programa ou actividade que foi obxecto da
subvencion foi executado na sua totalidade e o seu custo total (Base 38.4 execucion orzamentos).

As facturas deberan recoller o nimero de CIF, a data, nUmero de factura e o IVE. Estes xustificantes
quedaran a disposicion do Concello de Vigo. Non se admitiran facturas que non relinan as esixencias
previstas na normativa reguladora das obrigas de facturacion (RD.1619/2012, do 30 de novembro).
Nestas facturas computarase o gasto acreditado deducindo o IVE, a non ser que se xustifique a
exencion deste imposto.

Sera esixible a achega de facturas electrénicas e/ou copias dixitalizadas compulsadas das facturas
orixinais en papel, reflectindose nunha Taboa todos os gastos acreditados mediante as mesmas.

Se a beneficiaria da axuda solicitase a devolucidon dos xustificantes orixinais que se tiveron en conta
para facer a fiscalizacion e o pagamento, se estes fosen facturas en papel, o servizo xestor das axudas
procedera a sua devolucion, obtendo os orixinais do expediente electrénico, que seran substituidas
con copias validadas que seran enviadas polo servizo xestor do gasto, procedendo ¢ “estampillado” de
todas as facturas orixinais retiradas, na que se fara constar, que a devandita factura foi tida en conta
na conta xustificativa da subvenciéon outorgada polo servizo, que quedara reflectida no corpo da
factura. En ningun caso seran retirados os orixinais sen achegar copias compulsadas que substituiran
aos orixinais.

No caso de xustificacion con facturas electrénicas, no documento asociado a factura electronica,
farase constar esta circunstancia. De non ser posible esta acreditacion, a xefatura do servizo, ante a
solicitude do beneficiario, emitira un informe no que se acreditara os numeros de facturas que se
tiveron en conta para xustificar a subvencién ante o Concello (Base 38.4.B] execucion orzamentos).

DECIMO QUINTA.- Antes de proceder 6 pagamento da subvencién, a beneficiaria debera acreditar
estar 6 corrente no pagamento das suas obrigas fiscais e coa Seguridade Social e non ser debedora
por resolucién de procedencia de reintegro, o que podera realizar por medio dunha declaracion
responsable, 6 abeiro do artigo 31.7 e) da L.9/2007, de subvenciéns de Galicia.

Documento asinado

Data sinatura: 12/09/2026 CSV: A9B827-2B46EB-81A227-EU5N14-DE7KXK-FD Verificable en
www.vigo.org/csv 299734-301




DECIMO SEXTA.- A realizacién da actividade subvencionada e o cumprimento da finalidade que
determinou a concesién da subvencion sera comprobada polos servizos da Concelleria de Politica
Social. O responsable técnico do programa emitira informe 6 respecto facendo constar, no seu caso,
todas aquelas circunstancias que poidan resultar relevantes en orden a considerar incumprida ou
defectuosamente cumprida a actividade subvencionada.

DECIMO SETIMA.- A beneficiaria debera facilitar toda a informacién que lle sexa requirida pola
Concelleria de Politica Social e pola Intervencién Xeral Municipal, Tribunal de Contas e Consello de
Contas no exercicio das suas funcions de fiscalizacién e control do destino das subvencions.

DECIMO OITAVA.- Procederéa o reintegro das cantidades percibidas e a esixencia de xuros de mora
desde o pagamento da subvencion ata a data na que se acorde a procedencia do reintegro nos casos
do artigo 33 da L.9/2007.

Cando o incumprimento da actividade subvencionada se traduza nunha diminucion significativa da
actividade subvencionada, traducible a termos econémicos en funcién do proxecto presentado e o seu
presuposto, que non implique verdadeiro incumprimento do obxectivo da subvencion, procedera o
reintegro da subvenciéon na mesma proporcion. En todo caso, procedera o reintegro do exceso da
subvencién sobre o custo da actividade subvencionada.

DECIMO NOVENA.- Canto &s infraccions e sanciéns en que poida incorrer a beneficiaria da
subvencién e 6 procedemento para a sua apreciacion e imposicion, estarase 6 disposto no Titulo IV da
L.9/2007, do 13 de xuho, de subvencions de Galicia e nos preceptos da LRXSP (L.40/2015) e da
LPACAP (L.39/2015) relativos 6 exercicio da potestade sancionadora.

VIXESIMA .- En cumprimento do Regulamento (UE) 2016/679 sobre proteccién de datos de caracter
persoal, da Lei Organica 3/2018, do 5 de decembro, de Proteccion de datos persoais e garantia dos
dereitos dixitais e das demais disposicions vixentes nesta materia, informase que os datos da entidade
beneficiaria e os dos seus representantes seran incorporados 6s correspondentes ficheiros municipais
baixo a responsabilidade do Concello de Vigo e as bases de datos de xestién municipal e de Benestar
social.

A finalidade da sua recollida e tratamento € a instrucion do procedemento para a concesiéon da
subvencion obxecto deste Convenio, a practica das publicaciéns, comunicaciéns e notificaciéns de
obrigado cumprimento, o seguimento e comprobacion da actividade subvencionada e as demais
actuaciéns previstas na normativa reguladora das subvencions publicas, en orde & conclusion do
proceso de subvencions.

Poderan ser cedidos a outras Administracions, organismos e institucions, asumindo estas as obrigas
dos responsables de tratamento de datos. Tamén poderan ser cedidos en cumprimento dun mandato
legal ou xudicial e verificados e cotexados con calquera outros dos que as demais Administraciéns
dispofian a fin de comprobar a sua exactitude e veracidade.

A base lexitimadora do tratamento previsto reside no consentimento expreso das persoas que
representan a entidade beneficiaria e no exercicio lexitimo das competencias municipais atribuidas
pola normativa de réxime local e sectorial de servizos sociais.

As persoas interesadas poden exercitar os dereitos de acceso, rectificacion, supresion, oposicion,
limitacion do tratamento e portabilidade asi como opofierse a toma de decisions individuais
automatizadas, incluida a elaboraciéon de perfis, na forma prevista na normativa vixente, perante o
oérgano responsable do ficheiro (Concello de Vigo). Asi mesmo, tefien dereito a presentar unha

reclamacion perante a Axencia Espafiola de Proteccion de Datos (www.aepd.es). Disporan de mais
informacién na web municipal ou contactando co delegado de proteccién de datos no enderezo:

dpd.vigo@vigo.org

VIXESIMO PRIMEIRA.- A concesién da subvencién obxecto deste Convenio rexerase pola L.38/2003
do 17 de novembro, xeral de subvencions e o RD.887/2006, do 21 de xullo, polo que se aprobou o seu
Regulamento, nos seus preceptos basicos, a lexislacién basica do Estado en materia de réxime local,
a L.9/2007, do 13 de xuio, de subvenciéns de Galicia, os preceptos non basicos da L.38/2003 e do
RD.887/2006, polos pactos que se contefien neste Convenio, as Bases de execucidon dos vixentes
Orzamentos municipais, o Plan Estratéxico de Subvencions (PES) e as restantes normas de dereito
administrativo, e no seu defecto, as normas de dereito privado.

E en proba de conformidade, as partes asinan o presente documento por duplicado exemplar, no lugar
e data expresados no encabezamento, de todo o que eu, como Secretaria de Goberno Local, dou fe.

E para que asi conste e produza os seus efectos, emito a presente certificacién coa
salvedade do artigo 206 do Regulamento de organizacion, funcionamento e réxime
xuridico das entidades locais, de orde do Excmo. Alcalde, en Vigo na data da sinatura
dixital.

ASINADO POR: SECRETARIA DE GOBERNO LOCAL - ( SUSANA GALLARDO FARINA ) 11/09/2026 13:46:15 | CONC. AREA POLITICA SOCIAL E PARTICIPACION CIDADA - ( YOLANDA MARIA AGUIAR CASTRO

) 11/09/2026 15:02:31 | ALCALDE - ( ABEL RAMON CABALLERO ALVAREZ ) 12/09/2026 12:53:05

SGF/xs.

V.e Pr.
O ALCALDE, )
Abel Caballero Alvarez.

